

ՀԻՄՆԱՎՈՐՈՒՄ

«Գույք հետ վերցնելու և ամրացնելու մասին» 
ՀՀ կառավարության որոշման ընդունման վերաբերյալ

1. Անհրաժեշտությունը

ՀՀ կառավարության 2005 թվականի փետրվարի 17-ի N 194-N որոշման համաձայն Աշխատանքի և սոցիալական հարցերի նախարարությանը ամրացված ավտոմեքենաների առավելագույն քանակը (սահմանաքանակը) 35 է, մինչդեռ ՀՀ կառավարության 2019 թվականի հոկտեմբերի 31-ի N 1507-Ն և 2019 թվականի դեկտեմբերի 12-ի N 1786-Ա որոշումների համաձայն լուծարված կամ լուծարման գորընթացում գտնվող «Բյուրեղավանի երեխաների խնամքի և պաշտպանության գիշերօթիկ  հաստատություն», «Գյումրու երեխաների խնամքի և պաշտպանության  N 1 գիշերօթիկ  հաստատություն», «Վանաձորի մանկատուն», «Գյումրու տուն-ինտերնատ» ՊՈԱԿ-ների տրանսպորտային միջոցները՝ թվով 9 հատ ամրացվել են նախարարությանը (ներկայումս ընթանում են նշված ավտոմեքենաների վերահաշվառման աշխատանքերը): Վերը նշված՝ ՀՀ կառավարության 31.10.2019 N N 1507-Ն որոշման 7-րդ կետի համաձայն՝ 2020 թվականի հունիսի	 25-ից սկսվում է նաև «Ֆրիտյոֆ Նանսենի անվան Գյումրու երեխաների խնամքի և պաշտպանության  N 2 գիշերօթիկ  հաստատություն» ՊՈԱԿ-ի լուծարման գործընթացը, որի արդյունքում ևս 2 ավտոմեքենա ամրացվելու է Աշխատանքի և սոցիալական հարցերի նախարարությանը: Արդյունքում՝ նախարարության ավտոմեքենաների քանակը ավելանում է ընդհանուր հաշվով՝ 11-ով և դառնում է 40: Հավելվածում բերված ավտոմեքենաների մեծամասնությունը հնամաշ է, շահագործման մեջ պահպանելու համար պահանջում է լրացուցիչ ծախսեր պետական միջոցների հաշվին, հետևաբար համեմատաբար ավելի բարձր գին է վճարվում դրանք շահագործման մեջ պահելու համար: 
Վերը նշված պատճառներով և հաշվի առնելով, որ համաճարակով պայմանավորված հատուկ իրավիճակում հավանական է, որ ներկայացվող մեքենաների մի մասը հնարավոր լինի շահագործել այլ մարմինների և կազմակերպությունների կողմից, նախարարությունը շրջանառության մեջ է դնում ներկայացվող նախագիծը:

2. Ընթացիկ իրավիճակը և խնդիրները

Ներկայումս նախարարությունում ընթացող վերակազմավորումների շրջանակներում, նախարարության բժշկասոցիալական փորձաքննության նախկին գործակալությունը վերակազմավորվել է նաախարարության բժշկասոցիալական փորձաքննության գրասենակի, որի արդյունքում Հավելվածի 2-րդ գլխում բերված ավտոմեքենաների կարիքը վերացել է: Վերոգրյալով պայմանավորված էլ նախարարությունը նշված մեքենաների օտարման նպատակով և դրանց վերաբերյալ անհրաժեշտ տվյալների փաթեթը 2019 և 2020 թվականների ընթացքում ներկայացրել է Պետական գույքի կառավարման կոմիտե:
Մյուս կողմից՝ ՀՀ կառավարության վերը նշված որոշումների համաձայն լուծարվող կազմակերպությունների ավտոմեքենաները նույն որոշումների համաձայն ամրացվում են նախարարությանը, որի պատճառով առաջանում են լրացուցիչ խնդիրներ այդ ավտոմեքենաների պահպանման ծախսերի և պահպանման տեխնիկական դժվարությունների ավելացման առումով, (պահառության միջոցներ, վայրեր, հարմարություններ, մեքենաների տեխնիկական սպասարկում, պարտադիր ծախսեր և այլն):  
Հարկ է նշել նաև, որ Հավելվածում բերված ավտոմեքենաները կիսամաշ կամ հնամաշ են, դրանց պահպանման ծախսերը համեմատաբար ավելի բարձր են, քան ավելի նոր և թարմ մեքենաներինը, և դրանց հետագա շահագործումը տնտեսապես շահավետ չէ:

3. Կարգավորման նպատակը և բնույթը 

Նախագծով առաջարկվում է նախարությանը ամրացված և Հավելվածում բերված ավտոմեքենաները ամրացնել Պետական գույքի կառավարման կոմիտեին` դրանց հետագա օտարման նպատակով, սակայն հաշվի առնելով նոր կորոնավիրուսի համաճարակով պայմանավորված արտակարգ իրավիճակը՝ հնարավոր ենք համարում և առաջարկում ենք նաև դրանց այն մարմիններին ու կառույցներին ամրացումը, որոնք նոր իրավիճակի թեկլադրանքով այդ ավտոմեքենաների կարիքը ունեն:

4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Աշխատանքի և սոցիալական հարցերի նախարարության կողմից:

5. Ակնկալվող արդյունքը

Որոշման նախագծի ընդունմամբ նախարարության մասով կլուծվի ավտոմեքենաների օպտիմալացման գործընթացը և հնարավորություն կառաջանա դրանք օգտագործել այն տեղերում, որտեղ դրանց կարիքը կա:



ՏԵՂԵԿԱՆՔ
«Գույք հետ վերցնելու և ամրացնելու մասին» 
ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին

«Գույք հետ վերցնելու և ամրացնելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

